
«PPk gehiengo osoaz irabaztea
baino nahiago dugubeste edozer»

Diputatu alorrean esperientzia
handia duen pertsona da Iñaki

Anasagasti. Guerra eta Benega-
sekin izandako bileraz geroztik
gauza asko gertatu direla iritzita,

ez du zalantzan jartzen hautes-

kunde orokorrak martxoan izan-

go direnik.

EGUNKARIA. — Irailaren zazpian
EAJko burukideek bilera bat

izan zenuten Guerra eta Bene-

gasekin. Luze hitz egin da bilera

horretaz, eta badirudi planteatu
zela ea ze aukera dagoen EAJk

babesteko PSOEren gobemu bat

González ez den beste lehenda-

kari batekin.

IÑAKI ANASAGASTI.— Alfonso

Guerra eta Benegasen tesia da

Gonzalezen iraupena nahi dute-

la, baina, Pujolek ez badu agin-
dutakoa bete zertarako beteko

dugu guk? Gonzalezek segitu
nahi badu, Europako lehendaka-

ritza bete dezala. Gero, Adolfo

Suarezen ordez legegintzaldi er-

dian Calvo Sotelo sartu -zen be-

zala, hemen ere beste aldaketa

bat egotea Felipe González eta

Solana edo beste edonoren ar-

tean. Jakin nahi zuten ñola ikus-

ten genuen guk. Ez genien eze-

tzik eman. PPk gehiengo osoaz

irabaztea baino nahigo dugu bes-

teedozer. Edozein kasutan gakoa
ez dago gure eskuetan Gonzale-

zen eskuetan bazik. Felipe Gon-

zález etorri zen esanez hautes-

kundeak martxoan izango direla,
gero Pujolek desegin egin zuen

Kataluniako parlamentua eta ez

doa hortik aurrera.

EGUNKARiA.— Ze aukera dago
hauteskundeak martxoan izan

daitezen?

ANASAGASTI.— Ñire ustez guz-

tiak. Oso zaila da Gonzalezek

atzera egin ahal izatea, askotan

esan baitu martxoan izango di-

rela, oso larria izango litzateke

aldatzea.

EGUNKARIA.— Kontraesana di-

rudi EAJk Madrilgo PSOEri lu-

zatzen dizkion akusazio larrien

ostean EAEko instituzioetan ha-

tera egoteak.
ANASAGASTI.— Guk esaten du-

gu Eusko Jaurlaritzako inor

egongo balitz holako edo halako

delituaz akusatua justiziak bete

beharko lukeela bere lana. Ituna

PSE-EErekin egin dugu, ez

PSOErekin, behintzat hori da

beraiek esaten dutena. Oso ze-

hatzak izan ziren esateko beraiek

ez dutela inola ere PSOE konpro-
metitzen.

Dena den, ez da oso bidezkoa

PPk PSOEri erasotzea Mayor
Oreja Madrilgo gobernuaren or-

dezkaria izan zen eta AAA eta

Batallón Vasco-Español egon

zen bitartean. Nik ez dakit, baina

beirazko sabaia dutela irizten

diot.

EGUNKARIA.— Bilboko udale-

txean ostera EAJk PPrekin go-

bernatzen du. Tokian tokiko

gauza da ala beste zerbait han-

diagoren aurrerapena?
ANASAGASTI.— Ez, gertatzen
dena PSE-EEren botoekin ez

genuela lortzen kopuru nahikoa

gobematzeko. EA desagertu zen,

PSE-EEk ez zuen PPrekin itundu

nahi eta hortaz, hori izan zen itun

bideragarri bakarra. Ez zen mai-

tasunezko ituna, konbenien-

tziazkoa baizik.

EGUNKARIA.— Madrilen

PSOEri erantzukizun politi-
koak eskatu dizkiozue eta Eus-

kal Herrian erantzukizun pena-

lak.

ANASAGASTI.— Ez dugu ahaztu

behar GAL Espainiako Bame

ministerioak sortua dena, guk ez

dugu ikusten Ramón Jauregi he-

men GAL antolatzen. Ikusiko

dugu ñola doazen gauzak baina

espero dezagun kontraesanik ez

egotea. Gu saiatzen gara hesi bat

jartzen Madril eta Euskadi de-

naren artean, eta egonkortasun
politikoa bilatzen. Ezegonkorta-
sun irudi guztia Madrildik dator,

ez hemendik.

EGUNKARIA.— Duela hilabete

bat PSE-EEk publiko egin zuen

agiri bat esanez bakea lortzeko

elkarrizketaren beharra dagoela.
Ñola ikusten duzu planteamendu
hori Madrildik begiratuta?
ANASAGASTI.— Madrilen ez da

ulertzen PSE-EEk elkarrizketa-

ren alde egitea. Zergatik egiten
duen Egigurenek? Gipuzkoarra

«PSE-EE Gipuzkoan
baskista da, Bizkaian

metalurgikoa eta

Araban mesetaríoa,

hori ez dugu guk
esaten beraiek

baizik».

delako eta inguruak gehiago
presionatzen duelako Madrilgoa
baino? Etorkizunean pentsatzen
duelako? Gure ustez urrats bat da

baina urrats hori berea egin behar

du PSOE osoak. PSE-EE Gi-

puzkoan baskista da, Bizkaian

metalurgikoa eta Araban mese-

tarioa, hori ez dugu guk esaten

beraiek baizik.

Guk esaten dieguna da une ho-

netan Madrilgo gobernuan dau-

dela, eta Madrilgo gobemuak
badituela tresna nahikoak hiru

hilabetetan gauzak egiteko, bir-

gizarteratzetik biolentziaren

amaiera dialogaturaino. Guk

«Ituna PSE-EErekin

egin dugu, ez

PSOErekin, behintzat

hori da beraiek

esaten dutena».

Lehiaketa, berorren oinarriekin batera, bai eta plazen ezaugarriak ere,
Lehiaketa-Ataleko iragarki-taulan azaltzen da. Errektoregoaren Eraikina,

1. solairua, Leioako Campusa (Bizkaia), Gipuzkoako Campuseko Errek-

torordetzan: Urbieta K/. 30.- Donostia eta Arabako Campuseko Errekto-

rordetzan: Manuel Iradier K/. 46.- Gasteiz.

Eskariak behar bezala beteriko instantzia-curriculumen bidez formali-

zatuko dirá (aipaturiko Errektorego eta Errektorordetzetan emango di-

relarik), Ñ.A.N.aren edo Pasaportearen eta curriculumean aipaturiko me-

rezimenduak frogatzen dituzten dokumentuen fotokopiarekin batera, ez

da erantsi behar, inola ere ez, dokumentu originalik dokumentazio hori

ez bait da itzuliko. Instantziak aurkezteko epea urriaren 2an hasi eta

urriaren 6ko 13 orduetan amaituko da eta Unibertsitate honen Erregistro

Orokorrean aurkeztu beharko dirá (Leioako Campusa), edo arestian adie-

razitako Campusetako Errektorordetzetan.

Instantziak aurkezteko epea amaiturik, Unibertsitatearen Errektoreak

lehiakide onartu eta ez onartuen behinbehineko zerrenda argitaratuko du

Lehiaketa-Atalean eta Campusetako Errektorodetzetan, bost egunen epea

irekiko delarik, zerrenda hori argitaratzen deneko datan hasita, errakun-

tzak zuzentzeko.

Zerrenda hori argitaratuko deneko data Euskal Autonomi Elkarteko

prentsan iragarriko da.

Lehiaketa honetako plazak hornitzeko proposamenak Lehiaketa-Ata-

leko eta Campuseko Errektorordetzetako iragarkitauletan argitaratuko
dirá.

Interesatuek Ebaluazio-Batzordeetatik eratorritako plazak hornitzeko

próposamenen aurkako ohizko errekurtsoa jar dezakete Unibertsitate

honetako Errektore jaunaren aurrean,. proposamen horiek Lehiaketa-Ata-

leko Iragarki-taulan argitaratzen diren datan hasi eta hilabete baten epea-

ren barman, honegatik, eta hórrela behar izanez gero, egokitzat hartzen

duten beste edozeinetan ihardun ahal izateari kalterik egiteke.
Leioan, 1995.ek0 urriaren lan

Errektorea, Juan José Goiriena de Gandarias y de Candarías.

POLITIKA

«Madrilen ez da ulertzen PSE-EEren jarrera», dio Anasagastik. X.SIMAL

egin ditzan eskatzen diogu. Bes-

tela hitzak, hitz gehiago, txos-

tenak, bilerak, prentsaur're-
koak... azken baten globo hu-

tsak.

EGUNKARIA.— Urte askotako

lehortearen ondoren, badirudi

epe laburrera beste transferentzia

batzuk etor daitezkeela.

ANASAGASTI.— Lerma minis-

troak beti esaten digu bera mi-

nistro periferikoa déla eta orain

arte egon diren ministroak baino

sentsibilitate handiagoa daukala.

Musika hori hainbeste aldiz en-

tzun dugunez ikusi arte, Santo

Tomasek bezala, ez diogu sine-

tsiko. Madrilen hitz onak tonaka

esaten dirá, gero egiten direnak

oso gutxi.
Eszeptiko nago oso, beti du-

telako eskuko frenoa jarrita.
Geratzen diren transferentziak

teknikoki zailenak dirá, adosta-

sun politikoa eskatzen dutenak.

Madrilen ulertzen duten baka-

rra premiarena da. Zeozertara-

ko behar bagaituzte edo guk ba-

dugu beraiek gura duten zer-

bait, une jakin batean botoa izan

daitekeena, orduan bai. Ez dute

bizitzaren lengoaia ulertzen,

ulertzen duten bakarra trukeare-

na da.

